
బాలః-
కోకిల కోకిల కిం తే వదనం
శోకభరం తత్ పరిశుష్కమ్ ।
ఘోరనిదాఘే తావకవదనం
జాతం రూపవిహీనమహో ॥
కోకిలః-

అపిబం బాలక జలమల్పం మే
భారతనద్యాః గతదివసే ।
హన్త హతోఽస్మి వదనమ్ ఉదరం
నేత్రద్వయమపి  పరిశుష్కమ్ ॥
బాలః-

అయి భో కష్టం  జలమఖిలం తత్
శుష్కం జాతం విషలిప్తమ్ ।
కోకిలః-

కష్టం  కష్టం  దుష్టజనైస్త   -
దఖిలం దూషితమనునిమిషమ్ ।
జ్ఞేయం  మానవకులజైః  సర్వైః
జీవజలామృతమతిమూల్యమ్ ॥
— విజయన్ వి. పట్టామ్బి

